
Мөхетдинова Миләүшә Илдус кызы.

1 квалификацион категорияле башлангыч класс укытучысы.

Татарстан Республикасы Нурлат муниципаль районы Киекле бюджет гомумбелем учреждениясе “Киекле урта гомумбелем мәктәбе”
Математика – 1 класс.  Дәрес-сәяхәт
Тема: Үткәннәрне ныгыту.   
Максат:

1) 1-20 гә кадәр саннарның исемен һәм эзлеклелеген, 3-10 саннарының составын белү, санга 1, 2, 3, 4 не кушу һәм алу күнекмәләрен ныгыту, мәсьәләр төзү һәм чишү күнекмәләрен булдыру;

2) укучыларның логик фикерләү сәләтен үстерү;

3) укучыларда  игътибарлылык, белем алуга омтылыш, кызык-сынучанлык, табигатькә сакчыл караш тәрбияләү.

Җиһазлау: математик биремле таблицалар, рәсемнәр, уенчык бака, 1-20 гә кадәр саннар язылган карточкалар.
Дәрес барышы:

· Исәнмесез, укучылар!

Бүген  без сезнең белән математик сәяхәткә чыгарбыз. Әйдәгез, башта бергәләп, маршрутны - кая сәяхәткә баруыбызны ачыклыйк. (Укытучы табышмак укый)
Я, кайсыгыз зирәк,

Җавап  бирсен тизрәк:

Язын ямь бирә,

Җәй салкын бирә,
Көзен тәм бирә,

Кышын утын бирә.

· Урман.

· Бик дөрес җавап бирдегез, укучылар. Безнең якта урманнар бармы?  
· Тигәнәш бар.

· Әйдәгез, хәзер үзебезнең Тигәнәшкә сәяхәткә киттек. Саф һава  сулый – сулый җәяү генә барыйк әле. Бер-беребезгә тотынышып, дус-тату барыгыз. Юлда кыенлыклар килеп чыкса, бик игътибарлы булыгыз, җиңеп чыгарга тырышыгыз.
 (Һәр укучыда 1-20 кадәр саннар язылган карточкалар, чылбырлап 1-20 гә кадәр саннар тәртибендә төзелү).

· Киттек (хәрәкәтләр ясап йөриләр)

· Килеп җиттек.

· Менә балалар “Аккош күле”нә килеп җиттек. (Слайдта күл рәсеме күрсәтелә). Бу күлгә элек аккошлар килә торган булган, шуңа күрә күлне “Аккош күле” дип йөртәләр. Балалар күлләрне сакларга, аларны киптермәскә, алар тирәсенә агачлар утыртырга кирәк. Ә хәзер күл тирәсенә тезелеп “утырыйк” әле. Күрәсезме күлдә аккошлар йөзә. Аккошлар безгә ни диләр икән. Тыңлыйк әле аларны.
(Укучы аккош рәсемен ала, артында бирелгән биремне укый)

1 аккош

Шушы күлдә бүген иртән

8 аккош йөзә иде.

Ярга чыкты дүртебез

Ничә калдык инде без.

2 аккош

Күлдә йөзә 2 көймә,

Көймә саен 5 кеше.

Кем тиз генә җавап бирә?

Була соң ничә кеше?

3 аккош

7-3   мисалы буенча мәсьәлә төзе.

· Балалар, сезнең тавышы ишетеп, күлдәге бака да чыккан.

(Уенчык бака күрсәтелә)

· Беләсезме, ул нәрсә ди?

- Дәфтәрләренә матур итеп яза беләләрме икән? – ди.

- Әйдәгез әле, укучылар, без сезнең белән матур итеп язып күрсәтик.
Матур язу минуты – арифметик диктант. Укучылар укытучы әйткән саннарны дөрес һәм матур итеп дәфтәрләренә язалар.

6    12   1   7   14    0

  Молодцы! Бик матур итеп язгансыз. (Бака белән карап чыгу)

Ә хәзер әйтегез, бу саннар нәрсә турында сөйлиләр?

6 – берурынлы сан,

Без 6 яшьтән укырга кердек.

Безнең класста 6 кыз укый.

(Укучыларның җаваплары тыңлана)

 Уйный-уйный, ял итә-итә юлыбызны дәвам итәбез.

Физкультминутка.

Сазлыктагы бакалар

Бик иртә уяндылар.
Бата- калка, бата-калка,

Битләрен дә юдылар.

Ә аннары  күмәкләшеп,

Зарядкага бастылар.

Уңга да бөгелделәр,

Сулга да бөгелделәр,

Алга да иелделәр,

Артка да бөгелделәр.

Аяклары белән тыпырдашып

Куллары белән чәбәкләшеп

Көчләрен сынаштылар.

· Менә Чирмешән елгасына да килеп җиттек. Хәзер безгә күпердән чыгарга кирәк. Күпердән чыкканчы әйдәгез балык тотып алыйк әле. (Слайдта елга һәм күпер рәсеме күрсәтелә)
Тактага балык рәсемнәре эленә. Балыклар артында мисаллар.

1+3          7-3        8-4        9-2

2+4          8+2       7+3       6-3

3+3         10-2       2+2       9+1

  Балалар балыкларны алалар, мисалларны исәплиләр.

· Молодцы, укучылар! Юлыбызны дәвам итәбез. Сез бик актив булгач, без сезнең белән чишмәгә килеп җиткәнебезне сизми дә калганбыз.

(Слайдта чишмә рәсеме чыга)

Чишмә суы саф, чиста була. Чишмәләрне чиста тотарга, сакларга кирәк.

Чишмә буенда матур алан. Аланда чәчәкләр үсә.

(Тактада чәчәкләр. 9-10 саннарының составын искә төшерү)

· Ә хәзер күзләрегезне йомыгыз да ял итегез. (физкультминутка)
Мин серле таякка кагылгач, күзләрегезне ачарсыз: (Шул вакытта тактага алан рәсеме элеп куела).
·  Балалар урманга, Тигәнәш аланына да килеп җиттек. Бу аланда безнең елда татар халкыныж милли бәйрәме Сабантуй уздырыла. Монда килеп җиткәч, әйдәгез без сезнең белән файдалы эш тә башкарып калдырыйк. Агачлар утыртыйк. Кем беренче утырта? Агач рәсемнәре ясаган карточкалар куела, артына сорау-мәсьәләләр язылган. Биремне үтиләр һәм агачны “утырталар”.

1. 3 шәм янып утыра иде, 2 сен сүндерделәр. Ничә шәм калды?

2. Агачта 10 кош утыра иде, аның 7 се очып китте. Ничә кош калды?

3. Кәҗәгә алты тулгач нишли?

Бик яхшы эшләдегез. Рәхмәт балалар. Табигатьне һәрвакыт яшелләндереп торырга кирәк. Ә хәзер әйдәгез мәктәбебезгә кайтыйк. 20 - 1гә кадәр кирегә саныйк һәм төзелик. 

  Җырлап кайтыйк әле.

5 кә 5не кушарга,

10 нан 4 не алырга

Өйрәтәләр мәктәпләрдә, мәктәпләрдә.

Матур итеп язарга,

Мәсьәләләр чишәргә

Өйрәтәләр мәктәпләрдә, мәктәпләрдә.

· Менә класска да кайтып җиттек, сәяхәтебез тәмам, барыгыз да актив булдыгыз, тырыштыгыз, молодцы!
  Дәрескә йомгак ясау.

